
GOUVÈNÈ CUOMO ANONSE PATENARYA POU SIPÓTE INISYATIV TWOUP -A-TRAVAY ENÈJI  

 

Kolaborasyon pral mennen nan plan daksyon pou bay veteran ki retounen yo travay ki nan endistri 

enèji a  

 

 

Gouvènè Andrew M. Cuomo jodia te anonse yon patenarya avèk lidè nan endistri yo nan senk 

etablisman elektrik ak gaz pou devlope yon plan ki mete veteran ki retounen lakay yo nan travay nan 

endistri sèvis piblik la. Plan an sipòte objektif ki soti nan somè fanmi militè ak veteran yo nan Eta New 

York ki te òganize nan mwa mas, sa ki konsantre sou efò eta pou sipòte veteran ak kominote militè a. 

 

“Veteran New York yo te fè sakrifis enòm pou peyi nou an, e nan elaji opòtinite pwofesyonèl pou yo 

lakay nou ka ede fasilite tranzisyon yo pou retounen nan lavi sivil ak abilite yo pou ane kap vini yo,” 

Gouvènè Cuomo te deklare. “Patenarya sa a pral konekte veteran yo kap chèche travay avèk konpetans 

ak ekspètiz pou reyisi ak finalman mete yo nan pozisyon nan sektè enèji a. Veteran nou yo te sèvi nou 

admirableman ak dezenteresman – e se yon lòt fason ke nou ka sèvi yo lakay.” 

 

Sèvis piblik eta pral deziyen youn oswa plis kolèj kòm patnè nan bay veteran yo opòtinite edikasyonèl an 

preparasyon pou travay nan endistri enèji teknik. Divizyon Afè Veteran Eta New York pral ajans 

responsab pou kominikasyon ak sansibilizasyon pou veteran yo e li pral fasilite opòtinite travay ki 

disponib. Kontwole ak rapòte sou pwogrè manm konsòsyòm yo nan reyalizasyon etap plan daksyon pral 

dirije pa Depatman sèvis piblik. 

 

Pwogram lan swiv yon modèl ki fikse nan pwogram federal twoup - a travay enèji (TEJ) ki te etabli pa 

sant pou Devlopman mendèv enèji (CEWD), yon òganizasyon nasyonal a bi non likratif pou idantifye 

opòtinite travay nan sektè enèji pou veteran yo. Plan New York la pral enkòpore objektif mezirab, 

spesifik, ak yon orè agresif pou enplemantasyon pwogram NYS-TEJ.  

 

New York Power Authority (NYPA) te òganize reyinyon lansman plan daksyon pou pwogram NYS-TEJ nan 

White Plains nan mèkredi. Anplis de ajans eta yo, konsòsyòm NYS TEJ gen ladan Central Hudson Gas ak 

Electric, Consolidated Edison, Iberdrola USA, National Grid, ak PSEG Long Island. Manm yo te angaje pou 

aktivman kowòdone avèk CEWD pou asire ke plan daksyon Eta New York konsistan avèk pwogram 

federal TEJ a.  

 

Prezidan NYPA ak PDG Gil C. Quiniones te deklare, “ New York Power Authority fyè pou l yon katalis nan 

travay avèk lòt ajans yo nan eta ak sèvis piblik pou ogmante opòtinite travay nan endistri enèji pou 

maksimòm benefis a veteran yo ki retounen lakay. Bay bon jan kalite travay se yon fason enpòtan nou 

kapab remèsye twoup nou yo ak fanmi yo pou sèvis yo a peyi nou an, e nou kontan paske nou sipòte 

Gouvènè Cuomo nan travay sa ki gen merit.”  

 

Prezidan PSC Audrey Zibelman te deklare, “pwogram twoup a- travay enèji yo reflete apresyasyon nou 

tout pou sèvis ke veteran nou yo ki retounen te antreprann nan non chak Ameriken. Lidèchip Gouvènè 

Cuomo, Depatman Sèvis Piblik ak lòt ajans eta yo fyè pou aplike pou pwogram sa a nan Eta New York e 

sipòte veteran yo nan tranzisyon yo a lavi sivil.” 

 

Direktè Divizyon Afè Veteran Eta Eric Hesse te deklare, “Twoup a travay enèji, yon pwogram Gouvènè 

Cuomo te anonse pandan somè li te fè sou veteran, demontre angajman l a veteran New York yo. 

Lidèchip li nan devlope relasyon sa yo ant ajans eta pèmèt nou pran yon pwojè anbisye tankou twoup a 

enèji, san parèy. Nan yon moman kote pifò piblikasyon nouvèl sou veteran yo negatif Gouvènè Cuomo 

ap ouvè wout la nan amelyore lavi veteran New York yo.” 

 

Senatè George Maziarz, Prezidan Komite Enèji Sena, te deklare, “Ede konekte veteran yo avèk nouvo 

opòtinite karyè se devwa nou antanke Ameriken ak Nouyòkè. Fi ak gason militè nou yo te fè gwo bagay 

pou peyi nou an, retabli yo pou siksè pandan yap fè tranzisyon nan lavi sivil se yon bagay nou kapab fè 

pou rekonèt kontribisyon spesyal yo.” 

 

Manm asanble Army Paulin te deklare, “Endistri enèji a se yon gwo motè pou ekonomi eta e li bay youn 

nan pi bon opòtinite pou kwasans travay. Mwen remèsye Gouvènè Cuomo ak administrasyon li a, 

ansanm avèk sèvis piblik eta, pou priyorite yo te bay nan plasman travay nan sektè enèji a pou veteran 

nou yo ki retounen.”  

 

Prezidan ak Ofisye operasyon an chèf PSEG Long Island Dave Daly te deklare, “PSEG Long Island fyè pou l 

sipòte inisyativ Gouvènè Cuomo pou ede veteran militè nou yo ki retounen ansanm avèk fanmi yo fè yon 

tranzisyon ki gen siksè nan lavi sivil. Nan PSEG Long Island, nap kreye yon kilti ki bati sou sekirite, 

responsabilite ak fyabilite, yon kilti ke nou jwenn nan veteran militè eta nou an.” 

 

Ofisye Operasyon an chèf pou Iberdrola USA Kevin Walker te deklare, “Veteran nou yo ki retounen 

reprezante yon kategori inik moun ki gen talan ki pozisyone pou siksè nan endistri travay sèvis piblik e yo 

pare pou defi a. Gason ak fi yo nan militè a te sèvi peyi nou kòm vanyan e kounye a se tou pa nou pou n 

fè tout sa nou kapab pou repeye gwo sakrifis yo”  

Prezidan Central Hudson Gas & Electric Corp. James P. Laurito te deklare, “Central Hudson rekonèt 

sakrifis enpòtan ak kontribisyon veteran nou yo te fè, epi sipòte inisyativ sa kòm yon fason pou remèt yo 

pandan nap ranfòse mendèv nou an avèk konpetans ak eksperyans teknik de moun yo ki te sèvi nan fòs 

lame peyi nou an.” 

 

Prezidan Rezo Nasyonal New York Ken Daly te deklare, “Rezo Nasyonal, ansanm avèk lòt konpayi elektrik 

ak gaz, rekonèt ke veteran yo te pase karyè militè yo nan pwoteje sekirite nasyonal e yo se, pami anpil 

bagay, moun ki teste nan batay, motive ak sousye pou sekirite—karakteristik ki tradwi byen an yon 

dezyèm karyè nan endistri sèvis piblik. Lè yo anboche veteran yo nan konpayi an, nap asire pwodiksyon 

kontinyèl ak livrezon enèji fyab, ansekirite a kay New York yo, e manm sèvis yo ap kontinye pwoteje 

sekirite nasyonal kòm yo travay pou delivre yon pwodui ki alimante lavi nou ak ranfòse ekonomi nou 

an.” 

